
ურთიერთობის პროგრამა PLUS-ის პირობებში შევიდეს შემდეგი სახის ცვლილებები და დამატებები:

1. შეიცვალოს 1.2. პუნქტი და და ჩამოყალობდეს შემდეგი რედაქციით:
„1.2. პროგრამა - წინამდებარე პირობების დოკუმენტით განსაზღვრული ურთიერთობის პროგრამა PLUS, რომლის ფარგლებშიც პროგრამის მონაწილე შეაგროვებენ PLUS ქულებს და გადაცვლიან სასურველ სერვისსა ან/და საჩუქარზე, მიიღებენ უფასო სერვისებსა ან/და სხვადასხვა ტიპის შეღავათს პროგრამაში მონაწილე პროვაიდერისგან. ამასთან, პროგრამის მონაწილეები, რომლებიც ამავდროულად სარგებლობენ ექსკლუზიური ტელეფონ ბანკის სერვისით, ისარგებლონ სპეციალური საჩუქრებით.“

2. შეიცვალოს 1.4. პუნქტი და და ჩამოყალობდეს შემდეგი რედაქციით:
„1.4. პროგრამის მონაწილის სტატუსი - პროგრამის ფარგლებში, პროგრამის მონაწილის სტატუსი, რომელიც განისაზღვრება პროდუქტის კატეგორიით სარგებლობის შესაბამისად. ამასთან, პროგრამის მონაწილის სტატუსის განსაზღვრის ახალი სისტემის (შემდგომში - პროგრამის მონაწილის სტატუსის განსაზღვრის ახალი სისტემა) შემთხვევაში, პროგრამის ფარგლებში, პროგრამის მონაწილის სტატუსი, რომელიც განისაზღვრება პროგრამის მონაწილის მიერ მოგროვებული ვარსკვლავების რაოდენობის შესაბამისად.“

3. დაემატოს 1.5. პუნქტი და და ჩამოყალობდეს შემდეგი რედაქციით:
[bookmark: _GoBack]„1.5. ვარსკვლავი - პირობითი ერთეული, რომელსაც პროგრამის მონაწილე აგროვებს პროდუქტის კატეგორიის ფლობით, ასევე გადახდის ოპერაციის შესრულებით. 

4. შეიცვალოს 1.6. პუნქტი და და ჩამოყალობდეს შემდეგი რედაქციით:
“1.6. პროდუქტის კატეგორია - ბანკის ერთი ან რამდენიმე საბანკო პროდუქტი/მომსახურება, რომელიც გაერთიანებულია ერთ კატეგორიაში და პროგრამის მონაწილის მიერ მისი/მათი სარგებლობა წამოადგენს პროგრამის მონაწილის სტატუსის განმსაზღვრელ კომპონენტს, ხოლო პროგრამის მონაწილის სტატუსის განსაზღვრის ახალი სისტემის ფარგლებში მისი/მათი სარგებლობა წამოადგენს ვარსკვლავების დაგროვების საშუალებას. 

5. შეიცვალოს 1.17. პუნქტი და ჩამოყალობდეს შემდეგი რედაქციით:
„1.17. გადახდის ოპერაცია - სავაჭრო ან/და მომსახურების ობიექტებში ბარათით ჩატარებული ან ელექტრონული კომერციით მომსახურების ფარგლებში ბარათის რეკვიზიტებით ჩატარებული გადახდის ოპერაცია, რომლითაც პროგრამის მონაწილემ გადაიხადა ნივთისა ან/და მომსახურების საფასური, ინტერნეტ ბანკის ან/და მობილ ბანკის ან/და თვითმომსახურების ტერმინალის საშუალებით ან/და ავტომატური  გადახდების ფარგლებში პროგრამის მონაწილის საბარათე ანგარიშიდან შესრულებული საყოფაცხოვრებო (კომუნალური) და სხვა გადახდები (გარდა აზარტული ან/და მომგებიანი თამაშობებისათვის გადახდების, მათ შორის აზარტული ან/და მომგებიანი თამაშობებისათვის ბალანსის ან/და მასთან ასოცირებული ელექტრონული საფულის შევსების, ასევე ბანკის მიერ განსაზღვრულ შემთხვევებში შესრულებულ გადახდებზე).”

6. დაემატოს 1.22. პუნქტი და და ჩამოყალობდეს შემდეგი რედაქციით:
“1.22. საბანკო დღე - დღე (შაბათის, კვირის ან/და კანონმდებლობით კომერციული ბანკებისათვის განსაზღვრული ოფიციალური დასვენების დღეების გარდა), როდესაც საქართველოში კომერციული ბანკები ღიაა და წარმართავენ თავიანთ საქმიანობას.”

7. დაემატოს 1.23. პუნქტი და და ჩამოყალობდეს შემდეგი რედაქციით:
“1.23. კანონმდებლობა - საქართველოს მოქმედი საკანონმდებლო და კანონქვემდებარე ნორმატიული აქტები და საქართველოს ნორმატიულ აქტთა სისტემაში მოქცეული საერთაშორისო ხელშეკრულებები და შეთანხმებები


8. შეიცვალოს მე-2 პუნქტი და და ჩამოყალობდეს შემდეგი რედაქციით:“
2. პროგრამის ზოგადი აღწერა
2.1. პროგრამის ფარგლებში, ბანკი საშუალებას აძლევს პროგრამის მონაწილეს: 
· დააგროვოს ქულები გადახდის ოპერაციების ჩატარებისას, ასევე რეკომენდაციის სისტემის ფარგლებში და მათი მეშვეობით მიიღოს მისთვის სასურველი სერვისი/პროდუქტი/მომსახურება ან PLUS კატალოგის საჩუქარი. 
· ასევე, მიიღოს პროგრამის მონაწილის სტატუსი, რაც განაპირობებს რიგი საბანკო და არასაბანკო პროდუქტების სტანდარტულისგან განსხვავებულ ღირებულებას/შეღავათს, ასევე დასარიცხი ქულების განსხვავებულ მოცულობას. 
· რომელიც ამავდროულად სარგებლობს ექსკლუზიური ტელეფონ ბანკის სერვისით, ისარგებლონ სპეციალური საჩუქრებით.
2.2. პროგრამის სხვა პირობები განხილულია დოკუმენტის მომდევნო თავებში.“

9. შეიცვალოს 5.1. პუნქტი და ჩამოყალობდეს შემდეგი რედაქციით:
„5.1. პროგრამის მონაწილის სტატუსებია:
· Classic - პროგრამის მონაწილე, რომელიც ფლობს 2 (ორი) სხვადასხვა კატეგორიის პროდუქტს და ჩართულია პროგრამაში. 
· Silver - პროგრამის მონაწილე, რომელიც ფლობს 3 (სამი) სხვადასხვა კატეგორიის პროდუქტს და ჩართულია პროგრამაში.
· Gold - პროგრამის მონაწილე, რომელიც ფლობს მინიმუმ 4 (ოთხი) სხვადასხვა კატეგორიის პროდუქტს;
· Express - კლიენტი, რომელიც ჩართულია პროგრამაში და ჯერ ვერ ამკაყოფილებს Classic, Silver, Gold პროგრამის მონაწილის სტატუსის მოთხოვნებს.”

10. შეიცვალოს 5.3. პუნქტი და ჩამოყალობდეს შემდეგი რედაქციით:
“5.3. საშეღავათო პერიოდი Classic პროგრამის მონაწილის სტატუსის მქონე პროგრამის მონაწილისთვის შადგენს 3 (სამი) თვეს, ხოლო Silver და Gold პროგრამის მონაწილის სტატუსის მქონე პროგრამის მონაწილისთვის - 6 (ექვსი) თვეს.”


11. შეიცვალოს 6.1. პუნქტი და ჩამოყალობდეს შემდეგი რედაქციით:”
3. 
4. 
5. 
6. 
6.1. PLUS ქულების დარიცხვისას, ბანკი ითვალისწინებს მხოლოდ იმ გადახდის ოპერაციებს, რომლებიც აკმაყოფილებს შემდეგ მოთხოვნებს:
6.1.1. გადახდის ოპერაცია ჩატარებულია: 
· ბანკის ნებისმიერი საგადახდო ბარათით, გარდა American Express საკრედიტო და American Express Rewards Card ბარათებისა; ან 
· Pay Sticker-ით ან ბანკის ნებისმიერი საგადახდო ბარათის საფუძველზე Тskapp საგადახდო აპლიკაციის გამოყენებით, გარდა American Express ბარათებისა; ან  
· ბანკის ნებისმიერი საგადახდო ბარათის საფუძველზე Apple Pay საგადახდო აპლიკაციის გამოყენებით, გარდა American Express საკრედიტო და American Express Rewards Card ბარათებისა. 
6.1.2. POS ტერმინალზე გადახდის შემთხვევაში, გადახდის ოპერაცია ჩატარებულია ბანკის POS ტერმინალზე, ხოლო ბარათის რეკვიზიტებით ინტერნეტ გადახდის შემთხვევაში, გადახდის ოპერაცია ჩატარებულია ბანკის ელექტრონულ POS ტერმინალზე.
6.1.3. გადახდის ოპერაცია ჩატარებულია და საბანკო სისტემაში ასახულია პროგრამაში გაწევრიანების შემდეგ და პროგრამის შეჩერების/დეაქტივაციის თარიღამდე.”

12. შეიცვალოს 6.2. პუნქტი და ჩამოყალობდეს შემდეგი რედაქციით:”
6.2. PLUS ანგარიშზე გადახდის ოპერაციების შესაბამისად PLUS ქულების დარიცხვა წარმოებს შემდეგი წესით:
6.2.1. American Express PLUS ბარათის მეშვეობით შესრულებული გადახდის ოპერაციის შემთხვევაში:
6.2.1.1. პროგრამის მონაწლის სტატუსი - Express: 1 ლარი = 1 PLUS ქულა; 
6.2.1.2. პროგრამის მონაწლის სტატუსი - Classic: 1 ლარი = 1,5 PLUS ქულა; 
6.2.1.3. პროგრამის მონაწლის სტატუსი - Silver: 1 ლარი = 1,75 PLUS ქულა; 
6.2.1.4. კლიენტის PLUS  სტატუსი - Gold: 1 ლარი = 2 PLUS ქულა.
6.2.2. სხვა ნებისმიერ შემთხვევაში:
6.2.2.1. პროგრამის მონაწლის სტატუსი - Express: 1 ლარი = 1 PLUS ქულა; 
6.2.2.2. პროგრამის მონაწლის სტატუსი - Classic: 1 ლარი = 1,25 PLUS ქულა; 
6.2.2.3. პროგრამის მონაწლის სტატუსი - Silver: 1 ლარი = 1,5 PLUS ქულა; 
6.2.2.4. პროგრამის მონაწლის სტატუსი - Gold: 1 ლარი = 1,75 PLUS ქულა; 
6.2.3. PLUS  ქულების ასახვა PLUS ანგარიშზე ხდება გადახდის ოპერაციის საბანკო სისტემაში ასახვიდან მომდევნო საბანკო დღეს.”

13. შეიცვალოს 6.4.2. პუნქტი და ჩამოყალობდეს შემდეგი რედაქციით:
„6.4.2 პროგრამის მონაწილე ვალდებულია ნაღდი ანგარიშსწორებით გადახდის ოპერაციის შესრულებისას ბანკის აქტიური ბარათის (გარდა American Express საკრედიტო და American Express Rewards Card ბარათებისა) POS ტერმინალზე გატარების გზით დააფიქსიროს გადახდის ოპერაცია, რომელიც შემდგომ აისახება პროგრამის მონაწილის PLUS ანგარიშზე ქულების დარიცხვით.”
14. დაემატოს 16.21. პუნქტი და ჩამოყალობდეს შემდეგი რედაქციით:
„16.21. ბანკი უფლებამოსილია, საკუთარი შეხედულებისამებრ, ცალმხრივად, ნებისმიერ დროს, პროგრამის მონაწილისათვის განხორციელებული შეტყობინების საფუძველზე ან/და ბანკისათვის მისაღები სხვა ფორმით, პროგრამის მონაწილის წინასწარი თუ დამატებითი აქცეპტისა და თანხმობის გარეშე, პროგრამის მონაწილე გადაიყვანოს პროგრამის მონაწილის სტატუსის განსაზღვრის ახალ სისტემაზე.“

15. დაემატოს 17 პუნქტი და ჩამოყალობდეს შემდეგი რედაქციით:
17. პროგრამის მონაწილის სტატუსის განსაზღვრის ახალი სისტემის პირობები
17.1. პროგრამის მონაწილის სტატუსის განსაზღვრის ახალი სისტემის ფარგლებში პროგრამის მონაწილის სტატუსის განსაზღვრა მოხდება პროგრამის მონაწილის მიერ შეგროვებული ვარსკვლავების საფუძველზე, შემდეგი პირობების შესაბამისად: 
17.1.1. პროგრამის მონაწილის მიერ ვარსკვლავების შეგროვება შესაძლებელია პროდუქტის კატეგორიის ფლობითა და გადახდის ოპერაციების შესრულებით;
17.1.2. პროდუქტის კატეგორიის შესაბამისად ვარსკვლავების რაოდენობა განისაზღვრება შემდეგნაირად:
17.1.2.1. I კატეგორია - ბანკის საბანკო ანგარიში და სადებეტო ბარათი: ანგარიშთა პაკეტი (ფასიანი ანგარიშთა პაკეტი) ან/და სტანდატული ან/და უნივერსალური ანგარიში, რომლისთვისაც მომსახურების ყოველთვიურ საკომისიოს იხდის პროგრამის მონაწილე, ასევე American Express Rewards Card ბარათი ან/და სახელფასო პროექტის ფარგლებში დამზადებული სადებეტო ბარათი - 500 (ხუთასი) ვარსკვლავი; 
17.1.2.2. II კატეგორია - ანაბრები: ბანკის ვადიანი/შეგროვებადი ტიპის ანაბარ(ებ)ი:
· პროგრამის მონაწილის კუთვნილი ანაბრ(ებ)ის ჯამური მოცულობა 500 (ხუთასი) ლარიდან 50 000 (ორმოცაათი ათასი) ლარის ჩათვლით (ან ექვივალენტი უცხოურ ვალუტაში საქართველოს ეროვნული ბანკის მიერ დადგენილი ოფიციალური კურსით) - 500 (ხუთასი) ვარსკვლავი; 
· პროგრამის მონაწილის კუთვნილი ანაბრ(ებ)ის ჯამური მოცულობა 50 000 (ორმოცაათი ათასი) ლარზე (ან ექვივალენტი უცხოურ ვალუტაში საქართველოს ეროვნული ბანკის მიერ დადგენილი ოფიციალური კურსით) მეტი მოცულობით - 1000 (ათასი) ვარსკვლავი.
17.1.2.3. III კატეგორია - საკრედიტო ბარათები: ბანკის ნებისმიერი საკრედიტო ბარათი - 500 (ხუთასი) ვარსკვლავი;
17.1.2.4. IV კატეგორია - ბანკის სამომხმარებლო ან ავტო სესხი, განვადება, აქტიური ოვერდრაფტი, სალომბარდე სესხი, პროგრამის მონაწილეზე გაცემული ბიზნეს სესხ(ებ)ი:
· პროგრამის მონაწილეზე გაცემული სესხ(ებ)ის ჯამური მოცულობა 500 (ხუთასი) ლარიდან 50 000 (ორმოცაათი ათასი) ლარის ჩათვლით (ან ექვივალენტი უცხოურ ვალუტაში სესხის გაცემის დღეს საქართველოს ეროვნული ბანკის მიერ დადგენილი ოფიციალური კურსით) - 500 (ხუთასი) ვარსკვლავი; 
· პროგრამის მონაწილეზე გაცემული სესხ(ებ)ის ჯამური მოცულობა 50 000 (ორმოცაათი ათასი) ლარზე (ან ექვივალენტი უცხოურ ვალუტაში სესხის გაცემის დღეს საქართველოს ეროვნული ბანკის მიერ დადგენილი ოფიციალური კურსით) მეტი მოცულობით  - 1000 (ათასი) ვარსკვლავი.
17.1.2.5. V კატეგორია - ბანკის იპოთეკური სესხ(ებ)ი:  
· პროგრამის მონაწილეზე გაცემული სესხ(ებ)ის ჯამური მოცულობა 500 (ხუთასი) ლარიდან 50 000 (ორმოცაათი ათასი) ლარის ჩათვლით (ან ექვივალენტი უცხოურ ვალუტაში სესხის გაცემის დღეს საქართველოს ეროვნული ბანკის მიერ დადგენილი ოფიციალური კურსით) - 500 (ხუთასი) ვარსკვლავი;
· პროგრამის მონაწილეზე გაცემული სესხ(ებ)ის ჯამური მოცულობა 50 000 (ორმოცაათი ათასი) ლარზე (ან ექვივალენტი უცხოურ ვალუტაში სესხის გაცემის დღეს საქართველოს ეროვნული ბანკის მიერ დადგენილი ოფიციალური კურსით) მეტი მოცულობით  - 1000 (ათასი) ვარსკვლავი.
17.1.3. გადახდის ოპერაციის შესაბამისად ვარსკვლავების რაოდენობა განისაზღვრება შემდეგნაირად: ბანკის საგადახდო ბარათის მეშვეობით შესრულებული, მინიმუმ 1 ლარის (ან მისი ექვივალენტი უცხოურ ვალუტაში გადახდის ოპერაციის შესრულების დღეს არსებული საქართველოს ეროვნული ბანკის მიერ დადგენილი ოფიციალური კურსით) მოცულობის თითოეული გადახდის ოპერაციისთვის - 2 (ორი) ვარსკვლავი.
17.1.4. პროგრამის მონაწილის სტატუსის განსაზღვრა:
17.1.4.1. პროგრამის მონაწილეს, პროგრამაში მონაწილეობის მთელი პერიოდის განმავლობაში, მინიჭებული აქვს ერთმანეთის თანმიმდევრობით განსაზღვრული 6 (ექვსი) თვიანი პერიოდები იმისთვის, რომ თითოეული 6 (თვიანი) პერიოდის განმავლობაში პროდუქტის კატეგორიების ფლობითა და გადახდის ოპერაციების შესრულებით მოაგროვოს ვარსკვლავები, ხოლო თითოეული პერიოდის დასრულების მომენტისთვის მოგროვებული ვარსკვლავების რაოდენობის შესაბამისად მიიღოს პროგრამის მონაწილის სტატუსი მომდევნო 6 (ექვსი) თვიანი პერიოდისთვის (რომლის განმავლობაშიც პროგრამის მონაწილე თავის მხრივ განაგრძობს ვარსკვლავების შეგროვებას უკვე შემდგომი 6 (ექვსი) თვიანი პერიოდისთვის). ამასთან:
17.1.4.2. პროგრამის მონაწილისთვის პირველი 6 (ექვსი) თვიანი პერიოდის ათვლა დაიწყება:
· პროგრამაში ახლად გაწევრიანებული პროგრამის მონაწლისთვის გაწევრიანების თარიღიდან. ამასთან, ყოველგვარი ეჭვის გამოსარიცხად ახლად გაწევრიანებული პროგრამის მონაწილე პროგრამაში გაწევრიანებისთანავე ერთვება პროგრამის მონაწილის სტატუსის განსაზღვრის ახალ სისტემაში;
· არსებული პროგრამის მონაწილისთვის, წინამდებარე პირობების 16.21. პუნქტის შესაბამისად ბანკის შეტყობინების თარიღიდან. ამასთან, პირველი 6 (ექვსი) თვიანი პერიოდისთვის პროგრამის მონაწილის სტატუსი განისაზღვრება პროგრამის მონაწილის სტატუსის განსაზღვრის ახალ სისტემაზე პროგრამის მონაწილის გადაყვანის შესაბამისი მომენტისთვის პროდუქტის კატეგორიის ფლობით მინიჭებული ვარსკვლავების შესაბამისად.
17.1.4.3. იმ შემთხვევაში თუ პროგრამის მონაწილე შესაბამისი 6 (ექვსი) თვიანი პერიოდის დასრულებამდე მოაგროვებს Gold პროგრამის მონაწილის სტატუსის შესაბამის ვარსკვლავებს, მაშინ მას შესაბამისი ვარსკვლავების რაოდენობის მოგორვების მეორე საბანკო დღეს (შესაბამისი 6 (ექვსი) თვიანი პერიოდის დასრულებამდე) მიენიჭება Gold პროგრამის მონაწილის სტატუსი, გაუნულდება გადახდის ოპერაციებით დაგროვებული ვარსკვლავები და დაეწყება ახალი 6 (ექვსი) თვიანი პერიოდის ათვლა.
17.1.4.4. იმ შემთხვევაში თუ პროგრამის მონაწილე შესაბამისი 6 (ექვსი) თვიანი პერიოდის დასრულებამდე მოაგროვებს Classic ან Silver პროგრამის მონაწილის სტატუსის შესაბამის ვარსკვლავებს, მას შესაბამისი ვარსკვლავების რაოდენობის მოგროვების მეორე საბანკო დღეს შეეცვლება პროგრამის მონაწილის სტატუსი და განაგრძობს ვარსკვალების მოგროვებას აღნიშნული 6 (ექვსი) თვიანი პერიოდის სრულად მოწურვამდე.
17.1.4.5. პროგრამის მონაწილის სტატუსის ცვლილება უფრო მაღალი პროგრამის მონაწილის სტატუსისკენ განხორციელდება შესაბამისი ოდენობის ვარსკვალების მოგროვებიდან მომდევნო საბანკო დღეს, ხოლო ცვლილება უფრო დაბალი პროგრამის მონაწილის სტატუსისკენ განხორციელდება შესაბამისი 6 (ექვსი) თვიანი პერიოდის დასრულების მომდევნო საბანკო დღეს.
17.1.5. პროგრამის მონაწილისთვის პროდუქტის კატეგორიების ფლობით გამომუშავებული ვარსკვლავების მინიჭება განხორციელდება შესაბამის პროდუქტის კატეგორიაში შემავალი საბანკო პროდუქტით/მომსახურებით სარგებლობის დაწყებიდან მომდევნო საბანკო დღეს. ამასთან: 
17.1.5.1. პროდუქტების კატეგორიის ფლობით გამომუშავებული ვარსკვლავები პროგრამის მონაწილეს უნარჩუნდება მანამ, სანამ აქტიურია შესაბამისი პროდუქტის კატეგორია, იმ პირობის გთვალისწინებით, რომ პროდუქტის კატეგორია აქტიურია, თუ პროგრამის მონაწილე სარგებლობს შესაბამის პროდუქტის კატეგორიაში შემავალი მინიმუმ ერთი საბანკო პროდუქტით/მომსახურებით. ამასთან, II, IV და V პროდუქტის კატეგორიების მიზნებისთვის ასევე მფლობს შესაბამისი ანაბრის ან სესხის მინიმალურ ოდენობას;
17.1.5.2. I და III პროდუქტის კატეგორიის შემთხვევაში მნიშვნელობა არ აქვს პროდუქტის კატეგორიაში შემავალი რამდენი აქტიური საბანკო პროდუქტით/მომსახურებით სარგებლობს პროგრამის მონაწილე, მას მაინც ერთნაირი ვარკვლავების მოცულობა (500 (ხუთასი) ვარსკვლავი) მიენიჭება.
17.1.5.3. შესაბამისი საბანკო დღის დახურვის მომენტისთვის პროგრამის მონაწილის მოგროვებული ვარსკვლავების ჯამური მოცულობის გამოთვლის მიზნებისთვის: 
· II პროდუქტის კატეგორიისთვის შესაბამისი ვარსკვლავების დაანგარიშება განხორციელდება საბანკო დღის დახურვისას პროგრამის მონაწილის აქტიური ანაბრ(ებ)ის ჯამური ნაშთის გათვალისწინებით;
· IV და V პროდუქტის კატეგორიისთვის შესაბამისი ვარსკვლავების დაანგარიშება განხორციელდება აქტიური სესხ(ებ)ის შესაბამისად, აღნიშნული სესხ(ებ)ის გაცემის მომენტში არსებული სესხის მოცულობის გათვალისწინებით.
17.1.6. გადახდის ოპერაციის შესრულებით გამომუშავებული ვარსკვლავების მინიჭება განხორციელდება გადახდის ოპერაციის საბანკო სისტემაში ასახვიდან მომდევნო საბანკო დღეს. ამასთან, გადახდის ოპერაციებით მოგროვებული ვარსკვლავები ნულდება თითოეული ახალი 6 (თვიანი) პერიოდის დაწყებისთანავე და მათი შეგროვება იწყება ხელახლა ყოველი ახალი 6 (ექვსი) თვიანი პერიოდისთვის.
17.1.7. ვარსკვლავების მინიჭებისას, ბანკი ითვალისწინებს მხოლოდ იმ გადახდის ოპერაციებს, რომლებიც აკმაყოფილებს შემდეგ მოთხოვნებს:
· გადახდის ოპერაცია ჩატარებულია ბანკის ნებისმიერი საგადახდო ბარათით (მათ შორის pay sticker-ით ან ბანკის ნებისმიერი საგადახდო ბარათის საფუძველზე Apple Pay ან Tskapp საგადახდო აპლიკაციის მეშვეობით);  
· გადახდის ოპერაცია ჩატარებულია და საბანკო სისტემაში ასახულია პროგრამაში გაწევრიანების შემდეგ. ამასთან, პროგრამის შეჩერების პერიოდში არ ხდება ვარსკვლავების მინიჭება.
17.1.8. პროგრამის მონაწილის სტატუსებია Express, Classic, Silver და Gold. ამასთან შესაბამისი პროგრამის მონაწილის სტატუსის მიღებისთვის დადგენილი ვარსკვლავების რაოდენობა და პროგრამის მონაწილის სტატუსთა იერარქია არის შემდეგი:
· Gold - პროგრამის მონაწილისთვის, რომელსაც შეგროვებული აქვს 2000 (ორი ათასი) და მეტი ვარსკვლავი;
· Silver - პროგრამის მონაწილისთვის, რომელსაც შეგროვებული აქვს 1500 (ათას ხუთასი) ვარსკვლავიდან 2000 (ორი ათას) ვარსკვლავამდე;
· Classic - პროგრამის მონაწილისთვის, რომელსაც შეგროვებული აქვს 1000 (ათასი) ვარსკვლავიდან 1500 (ათას ხუთასი) ვარსკვლავმდე;
· Express - პროგრამის მონაწილისთვის, რომელსაც შეგროვებული აქვს 0 (ნული) ვარსკვლავიდან 1000 (ათასი) ვარსკვლავამდე. 

